
Ekh informacijako buletino 
źuvljange kon śaj ka khamnjon, kon 
si khamne aj den ćući peske bebes

E koronavirusoske vaksina sas lake 
kerde but testura te siguril pe kaj 
voj si sigurno. 

E koronavirus vaksina si dindi 
ande duj doze. Te tu kerdan tuke 
e ekhtoni doza maj anglal te 
khamnjos, tu śaj keres tuke e dujto 
doza sade (numa) kaj tut ni sas 
tut nisave seriozne rigale efektura 
karing e ektoni doza. 

Te tu san khamni, tut trubul te avel 
tut duj doze andar e koronavirus 
vaksina te garaves tut thaj kire 
bebe. E vaksine naśti den tut aj 
kire bibijande bebe e koronavirus 
infekcija.

E Pfizer thaj e Moderna koronavirus 
vaksine si mangle (preferime) e 
zuvljandar kon si khamne. Te tu 
kerdan tuke e ekhtoni doza andar 
e Astrazeneca, tu śaj keres tuke 
kadaja kire dujtone dozake, ama 
ektoneste de duma (vaker) kire 
doktorosa aj medikane asistentasa 
vaś o risko vaś e ratesko kidipe.



Ćućidipe si ćaće laćhe tuke thaj kire 
bebeske. 

Ekspertura andar o Kidindo 
Komiteto pe Vaksine thaj 
Imunizacija (Joint Committee on 
Vaccination and Immunisation) 
phenel kaj tu śaj keres tuke e 
vaksina date tu ćućides. 

E Lumjaki Sastimaski 
Organizacija (The World Health 
Organisation) i voj phenel kaj 
e źuvlja kon den ćući śaj keren 
peske e vaksine.

Te tu bijandan kire bebes, tu 
trubul te keres tuke e vaksina 
sogodi maj sigo śaj. 

Siguro si tuke te khamjos palpale 
te keres tuke e vaksine.

E vaksinacija, dumodel (źutisarel, pomoźinel) te garavdindol pe em e kovlen (vulnerabilnen). 

